
Pambungad na Awit

Awit ng Paglaya (Honrada/Titco)
“Magsiawit sa Panginoon, 62-64”
koro

Dinggin, himig ng bayang malaya,

awit ng papuri’t pasasalamat.

Ang Panginoon ng ating paglaya,

muling nagpatunay ng pag-ibig Niya.

1.
Nakita ng Panginoon, hirap ng Kanyang bayan.

Mga kaaway Kanyang nilupig

Kanyang iniligtas itong ating bayan. koro
2.
Halina at magsilapit, papurihan sa awit.

Ang Panginoon, Diyos ng pag-ibig,

magalak sa Kanya, tayo’y umawit. koro
3.
Nakita ng Panginoon, hirap ng Kanyang bayan.

Mga kaaway, Kanyang inusig,

Kanyang iniligtas, itong ating bayan. koro
ending

Muling nagpatunay ng pag-ibig Niya. Dinggin.

Panginoon ay Purihin (Borres/Que/Aquino)
“Himig Heswita 2, 47-49”
koro
Panginoon ay purihin, Ngalan Niya ay dakilain.
Panginoon ay purihin, Ngalan Niya ay dakilain.

1.
Panginoon, Ikaw ang may likha ng langit,

dagat at lupa, ng buwan, araw at mga bituin,

tanang nilalang sa papawirin. koro
2.
Naglalagablab sa silanganan,

pagmamahal Mo sa tanan.

Pag-ibig Mo ay walang hanggan.

Ito’y mananatili kailan pa man. koro
3.
Aming awitin sa tamis ay salat,

kulang sa rikit ang aming salita.

Anong papuri ang nararapat kaya

sa tulad Mong dakila ang gawa? koro
ending

Ngalan Niya ay dakilain.

Salmo ng Pagpupuri (del Rosario/Sevilla)

“Anamnesis, 12-13”
koro
Si Yahweh ay papurihan, ang Ngalan Niyang banal.

Purihin mo tuwina aking kaluluwa.

Purihin ang Diyos at huwag mong lilimutin

ang Kanyang kabutihan.

1.
Ang lahat kong kasalanan,

Siya ang nagpapatawad.

Sa kamataya’t sakit ililigtas ako,

Pinagpapala ako sa pag-ibig Niya at habag. koro
2.
Ang gawa Niyang kahanga hanga,

Israel ang siyang saksi.

Kay ganda ng Kanyang kalooban

mahabagin ang Diyos

at kung magalit ay banayad,

kung umibig naman ay lubos. koro
ending

Purihin ang Diyos at huwag Mong lilimutin

ang Kanyang kabutihan.

Awit sa Paghahanda

ng mga Alay

Tinapay at Alak (Samonte)
“Dahil Nagmamahal, 86-90”
koro
Ang maihahandog sa ‘Yo Panginoon ay tinapay at alak

mula sa ‘ming kamay sa ‘Yong kabutihan aming iaalay

ang tinapay at alak sagisag ng aming buhay.

1.
Ang tinapay na ito’y nagmula sa lupa

bunga ng paggawa

kunin Mo upang maging pagkaing

nagdudulot ng buhay. koro
2.
Ang alak na ito’y nagmula sa ubas

bunga ng paggawa

kunin Mo upang maging inuming

nagdudulot ng Espiritu. koro
ending

Ang tinapay at alak sagisag ng aming buhay. 

Sama-Samang Mag-alay (Isidro/Ramirez)
“Papuri sa Diyos, 46-47”
1.
Taglay namin ngayon sa aming mga palad,

sa kabutihan Mo ay aming tinanggap,

kas’yahang tanggapin ang s’ya naming hangad,

tinapay na bunga ng pagod at hirap.

koro
Sama-samang mag-alay ng buong pagmamahal.

Sama-samang mag-alay ng buong pagmamahal.

2.
Alay pa rin namin sa ‘Yo Amang liyag,

ang alak na mula sa katas ng ubas,

na sa kalinga Mo’y amin ding tinanggap,

kaya ngayo’y muling handog sa ‘Yong hapag. koro
3.
Tinapay at alak, abang handog namin,

nawa’y kalugdan Mo, O Diyos na butihin,

tinapay magbigay buhay nawa sa ‘min,

sa kalul’wa alak magsilbing inumin. koro
ending

Sama-samang mag-alay ng buong pagmamahal.

Awit sa Pakikinabang

Umasa Ka sa Diyos (Samonte)
“Dahil Nagmamahal, 91-92”
koro
Umasa ka sa Diyos ang mabuti’y gawin

at manahan kang ligtas sa lupain.

Sa Diyos mo hanapin ang kaligayahan

at pangarap mo ay makakamtan.

1.
Ang iyong sarili’y sa Diyos mo ilagak

‘pag nagtiwala’y tutulungan kang ganap.

Ang kabutihan mo ay magliliwanag

katulad ng araw kung tanghaling tapat. koro
2.
Sa harap ng Diyos pumanatag ka

maging mat’yagang maghintay sa Kanya.

H’wag mong kainggitan ang gumiginhawa

sa likong paraan umunlad man sila. koro(2x)

ending

At pangarap mo ay makakamtan.

Likhain Mong Muli (Alejo/Francisco)
“Papuri’t Pasasalamat, 98-99/Hindi Kita Malilimutan, 80/Himig Heswita 2, 10-12”
1.
Ilikha Mo kami ng ‘sang bagong puso,

hugasan ang kamay na basa ng dugo,

linisin ang diwang sa halay ay puno,

ilikha Mo kami ng ‘sang bagong puso.

2.
Itindig Mo kami, kaming Iyong bansa,

akayin sa landas patungo sa kapwa,

ihatid sa piging na ‘Yong inihanda,

itindig Mo kami, kaming Iyong bansa.

3.
Amang Diyos, ‘Yong baguhin ang tao’t daigdig,

sa banal na takot, sambang nanginginig,

ibalik ang puso’t bayang nanlalamig,

likhain Mong muli kami sa pag-ibig.

Awit ng Paghilom (Aquino)
“Hangad, 12-13”
koro
Panginoon ko, hanap-hanap ka ng puso.

Tinig Mo’y isang awit paghilom.

1.
Ang baling ng aking diwa ay sa ‘Yo.

H’wag nawang pababayaang masiphayo.

Ikaw ang buntong-hininga ng buhay.

Dulot Mo’y kapayapaan, pag-ibig. koro
2.
Ako’y akayin sa daang matuwid.

H’wag nawang pahintulutang mabighani.

Sa panandalian at huwad na rilag.

Ikaw ang aking tanging Tagapagligtas. koro
3.
Sigwa sa ‘king kalooban, ‘Yong masdan.

Pahupain ang bugso ng kalungkutan.

Yakapin ng buong higpit, ‘Yong anak,

nang mayakap din ang bayan Mong ibig. koro
Awit ng Paghahangad (Cenzon)
“Hindi Kita Malilimutan, 53-54/The Best of Bukas Palad 1, 13-16”
1.
O Diyos, Ikaw ang laging hanap.

Loob ko’y Ikaw ang tanging hangad.

Nauuhaw akong parang tigang na lupa

sa tubig ng ‘Yong pag-aaruga.

2.
Ika’y pagmamasdan sa dakong banal

nang makita ko ang ‘Yong pagkarangal.

Dadalangin akong nakataas aking kamay,

magagalak na aawit ng papuring iaalay.

koro
Gunita ko’y Ikaw habang nahihimlay,

‘pagkat ang tulong Mo sa twina’y taglay.

Sa lilim ng Iyong mga pakpak,

umaawit akong buong galak.

3.
Aking kaluluwa’y kumakapit sa ‘Yo.

Kaligtasa’y t’yak kung hawak Mo ako.

Magdiriwang ang hari, ang Diyos, S’yang dahilan.

Ang sa Iyo ay nangako galak yaong makakamtan. koro
ending

Umaawit, umaawit, umaawit akong buong galak.

Pangwakas na Awit

Alay Kapwa (Tinio/Hontiveros)
“Mga Awiting Pansamba, 80”
Di ba’t sadyang may kapwa ang sariling

dapat hainan ng pagsisisilbi?

At mamangha: ligaya’y dadalisay

‘pag sa kapwa buhay mo ay naalay.

Bawat galing gamitin sa paglingap.

Laging damhin kung may naghihirap.

At tandaan: ganyang pagmamahalan,

unang-unang atas ng kabanalan.

Pananagutan (Hontiveros)
“Mga Awiting Pansamba, 53-54”
1.
Walang sinuman ang nabubuhay

para sa sarili lamang.

Walang sinuman ang namamatay

para sa sarili lamang.

koro
Tayong lahat ay may pananagutan sa isa’t isa.

Tayong lahat ay tinipon ng Diyos na kapiling N’ya.

2.
Sa ating pagmamahalan at paglilingkod

sa kanino man.

Tayo ay nagdadala ng balita ng kaligtasan. koro
3.
Sabay sabay ngang mag-aawitan ang mga bansa.

Tayo’y tinuring ng Panginoon bilang mga anak. koro
Saan Kami Tutungo? (Macalinao/Hontiveros)

“Mga Awiting Pansamba, 109/Magsiawit sa Panginoon, 89-91”
1.
Saan kami tutungo, kaming makasalanan?

Saan kami susulong, dahas laging kapisan?

Ikaw, Jesús, ang susundan;

Ikaw, Poon, ang hantungan.

2.
Sino kayang uusig sa di makatarungan?

Sino kayang lulupig sakim na umiiral?

Sa sinumang sa Diyos mulat,

katarungan magbubuhat.

3.
Kaloob Mong talino, atas Mo’y pagyamanin.

Sa pakikihamok lagi naming gamitin.

Karahasa’y pipiitin; kamalia’y tutuwirin.

